
MAKTABGACHA TA'LIM

VA OILA HAMKORLIGI:
ZAMONAVIY YONDASHUVLAR
VA ILMIY ASOSLAR

Omondavlatova Diyora Otabekovna
Denov Tadbirkorlik va Pedagogika Instituti
Maktabgacha ta’lim 2-kurs magistranti
ORCID: 0009-0002-6728-5891

Annotatsiya: Magolada maktabgacha ta’'lim muassasalari bilan oilaning samarali hamkorligi masalasi tahlil gilinadi.
limiy manbalar, zamonaviy pedagogik nazariyalar hamda O‘zbekistonda va xorijda o‘tkazilgan empirik tadgigotlar aso-
sida mazkur hamkorlikning bolalar rivojiga ta’siri yoritilgan. Shuningdek, ilg‘or xorijiy tajribalar va ularni milliy kontekstga
moslashtirish yo'llari taklif etilgan bo‘lib, bu orqgali globallashgan jamiyat sharoitida munosib farzandlarni tarbiyalashda
nafagat maktabgacha ta’lim tashkilotlari, balki oilaning ham o‘rni beqiyos ekani ta’kidlangan. Maqola yakunida xorijiy
tajriba va tahlillar asosida bugungi ta’lim-tarbiya jarayoni uchun zarur bo‘lgan metodik tavsiyalar ishlab chigilgan.

maktabgacha ta’lim tashkiloti, oila, jamiyat, shaxs, ko‘nikmalar, individual rivojlanish, go‘'shma faoliyat, pe-
dagogik ma’rifat, hamkorlik, adaptiv modellar.

Abstract: The article analyzes the issue of effective cooperation between preschool educational institutions and families.
Based on scientific sources, modern pedagogical theories, and empirical studies conducted in Uzbekistan and abroad,
the impact of such cooperation on children’s development is examined. In addition, advanced international practices
are presented, along with recommendations for adapting them to the national context. The study emphasizes that in
raising well-rounded children capable of thriving in a globalized society, not only preschool educational institutions but
also families play an indispensable role. At the conclusion of the article, methodological recommendations necessary for
contemporary educational and upbringing processes are developed based on the analysis of international experience.

preschool educational institution, family, society, personality, skills, individual development, joint activity,
pedagogical enlightenment, cooperation, adaptive models.
AHHOTauus: B ctatbe aHanuaupyetcsi npobnema 3¢deKTVBHOTO B3aVMOLENCTBUSI AOLUKOMbHLIX 06pa3oBaTeribHbIX
opraHvsaumii U ceMmbu. Ha oCHOBE Hay4HbIX UCTOYHMKOB, COBPEMEHHbIX MEAArornyYecknx Teopui, a Takke aMnmpuye-
CKMX UCCMNefoBaHuWi, NPOBEAEHHbBIX B Y306eKkMCTaHe U 3a pybexxoM, packpbiBaeTcs BIMSHWE AaHHOTO B3aVIMOAENCTBUS Ha
pa3suTue getein. Kpome Toro, npeactaBneHbl nepenoBble 3apybexHble NpakTUkU U NPeAsIoKeHbl MyT UX aganTtaumm K
HaLMOoHanbHOMY KOHTEKCTY. [og4épKkmMBaeTcsi, YTo B BOCNUTaHUM JOCTOMHOIO MOKOMEHNS B YCMOBUSAX rMobanvavpoBaH-
Horo obLecTBa 3Ha4YMMYHO POrib UrPatoT He TONbKO AOLLKOIbHbIE 0Bpa3oBaTerbHble YUPEXAEHUSs, HO U ceMbsi. B 3aknto-
YeHUW cTaTby Ha OCHOBE aHanu3a 3apy6exHOro onbiTa paspaboTaHbl METOAMYECKUE PEKOMEHAALIMW, HeobXxoanMble Ans
COBpPEeMeHHOro obpasoBaTenbHOMo U BOCMMTATENBHOIO npoLecca.

OOLWKonbHasA 06paaosaTeanaﬂ opraHusauuda, cembAa, 00LecTBO, NMMYHOCTb, HaBbIKW, nHaneunay-
anbHoe pa3BuTne, CoBMeCTHada OAeATeNnbHOCTb, Neaarorn4eckoe npoceelleHne, cCoTpygHmM4ecTBo, agantuBHble MoaeNn.

Hozirgi kunda O‘zbekiston ta’lim tizimini modernizatsiya qgilish jarayonida oila va maktabgacha ta’lim mu-
assasalari o‘rtasidagi hamkorlik masalasi eng dolzarb yo‘nalishlardan biriga aylanmogda. Chunki bolaning
shaxs sifatida shakllanishi, ijtimoiy faolligi va bilimga bo‘lgan motivatsiyasi, avvalo, oiladagi tarbiya muhiti
hamda ta’lim muassasasidagi pedagogik yondashuvlar uyg‘unligiga bog'liqdir. Shu jihatdan, oila va maktab-
gacha ta’lim muassasasi o‘rtasidagi samarali alogalar bolaning rivojlanish jarayonining uzviyligini ta’minlaydi.

So‘nggi vyillarda ta’lim sohasida olib borilayotgan islohotlar, xususan, O‘zbekiston Respublikasi
Prezidentining 2019-yil 8-maydagi “O‘zbekiston Respublikasi maktabgacha ta’lim tizimini 2030-yilgacha rivoj-
lantirish konsepsiyasini tasdiglash to‘g‘risida”gi PQ-4312-sonli' garorida oila va ta’lim muassasalari o‘rtasida

1 O'zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha ta’lim tizimini 2030-yilgacha
rivojlantirish konsepsiyasini tasdiglash to'g‘risida”gi PQ-4312-sonli garori: https://lex.uz/ru/docs/-4327235

hamkorlikni kuchaytirish zarurligi alohida ta’kidlanmoqda M. Bu esa ta’lim jarayonida ota-onalarning faol ishti-
rokini ta’minlash, pedagoglar va ota-onalar o‘rtasidagi hamkorlik madaniyatini rivojlantirishni talab etadi.

Maktabgacha ta’lim bosgichi — bola shaxsining shakllanishida eng muhim davrlardan biri sanaladi. Ushbu
bosqichda bola nafagat bilim va ko‘nikmalarni egallaydi, balki ijtimoiy-emosional rivojlanish, mustaqil fikrlash,
o'zini anglash kabi jarayonlarga asos solinadi. Shu bois, bolani tarbiyalashda nafagat maktabgacha ta’lim tash-
kilotlari, balki oila ham faol ishtirok etishi zarur. Maktabgacha ta’lim va oila hamkorligi masalasining chuqur
tahlili dolzarb ilmiy va amaliy ahamiyatga ega (Vygotskiy, 1978-yil, B. 56-58) ..

Oila va maktabgacha ta’lim tizimi o‘rtasidagi hamkorlik bolalarning kognitiv, ijtimoiy va emotsional rivojiga
sezilarli ta’sir ko‘rsatadi. Vygotskiyning sotsial-madaniy rivojlanish nazariyasiga ko‘ra, bola o'z rivojlanishini
fagat mustaqil ravishda emas, balki kattalar va tengdoshlar bilan muloqot jarayonida amalga oshiradi & 8 75781,
Piagetning kognitiv rivojlanish bosgichlari nazariyasi esa bolalarning fikrlash qobiliyati yoshga garab sifat
jihatdan o‘zgarishini ko‘rsatadi * 8 192", Shu bois, pedagoglar va ota-onalar o‘rtasidagi hamkorlik bola rivojlanish
bosgichlarini to‘g‘ri qo‘llab-quvvatlash imkonini beradi. limiy adabiyotlarda (Vygotskiy, Bronfenbrenner, Epstein)
ta’lim jarayonida oilaning ishtiroki bola rivojiga ijobiy ta’sir ko‘rsatishi isbotlangan. Xususan, Bronfenbrennerning
ekologik tizimlar nazariyasiga ko‘ra, bola rivoji mikro tizimlarda, ya’ni oila va maktabgacha ta’lim muassasasi
o'rtasidagi o‘zaro aloqalar orgali bevosita shakllanadi . Epstein esa 2001-yilda oila va ta’'lim muassasalari
o‘rtasidagi hamkorlikni olti turga ajratib, ota-onalarning ishtiroki, uy sharoitida o‘qitish, maktabdagi kommu-
nikatsiya, ko‘ngilli faoliyat, qaror gabul gilishdagi ishtirok hamda hamjamiyat bilan alogalarni alohida ta’kidlaydi.

Mazkur ilmiy yondashuvlar asosida olib borilgan tadqigotlar ota-onalar bilan bo‘lgan iliq va mazmunli
mulogot bolalarning til rivoji, xotira jarayonlari hamda hissiy-ijtimoiy ko‘nikmalarini rivojlantirishda muhim omil
ekanini ko‘rsatadi. ljtimoiy-emosional tayyorgarlik jarayonida ota-ona modeli, ya’ni hissiy tarbiya, empatiya va
samarali muloqot orqali bolada muhim shaxsiy fazilatlar shakllanadi. Xitoyda o‘tkazilgan tadgiqotlarga ko‘ra,
ota-ona bilan iliq munosabatlar bolalarning sotsial ko‘nikmalarini mustahkamlaydi, gatiy yoki mojaroli muno-
sabatlarda esa ushbu ta’sir sezilarli darajada pasayadi. Kolumbiya hududida amalga oshirilgan longitudinal
tadgiqot natijalari esa ota-onaning bolalikning ilk yillaridagi faol ishtiroki bolalarning prosotsial xatti-harakatlarini
kuchaytirishini va bu ko‘nikmalar vaqt o‘tishi bilan bargaror saglanib qolishini ko‘rsatgan. Rivojlanish psixologi-
yasidagi zamonaviy yondashuvlar, jumladan, uy sharoitida olib boriladigan ta’limiy faoliyat, interaktiv o‘qish,
sifatli vaqt o‘tkazish va ilig munosabatlarning ahamiyati mazkur jarayonlarda alohida o‘rin tutishini tasdiglaydi.

Maktabgacha ta’lim va oila hamkorligi bolalar uchun sifatli ta’lim va tarbiya olish imkoniyatlarini yaratadi.
Oila, maktabgacha ta’lim muassasasi va jamiyat o‘rtasidagi o‘zaro alogalar bolalarning shaxsiy, ijtimoiy hamda
kognitiv rivojlanishiga sezilarli ta’sir ko‘rsatadi. Zamonaviy ilmiy tadqigotlar shuni ko‘rsatadiki, oila va ta’lim
muassasalari o‘rtasidagi samarali hamkorlik bolalarning o‘qish jarayoniga moslashuvi, jamiyatda o‘z o‘rnini
topishi va ijtimoiy ko‘nikmalarini rivojlantirishda muhim ahamiyatga ega. Psixologik nugtai nazardan, mazkur
hamkorlik bolalar uchun xavfsiz va qo‘llab-quvvatlovchi muhitni ta’'minlaydi. Bolalar o‘zlarini oila va ta’lim muas-
sasasida bir xil tarzda qabul gilinganligini his gilganlarida, ularning o‘ziga bo‘lgan ishonchi ortadi va bu holat
ta’lim jarayonining samaradorligini oshiradi. Shuningdek, maktabgacha ta’lim va oila hamkorligi bolalarning
sotsializatsiya jarayonini samarali tashkil etishga xizmat qilib, ijtimoiy munosabatlar o‘rnatish, mulogot qilish va
muammolarni hal etish ko‘nikmalarining shakllanishiga zamin yaratadi.

Tadgigot metodlari sifatida nazariy tahlil, ilg‘or xorijiy tajribalarni solishtirish hamda empirik kuzatishlardan
foydalanildi. Tadgiqot jarayonida Bronfenbrennerning ekologik tizimlar nazariyasi asosiy metodologik asos sifa-
tida gabul qgilindi. Ushbu nazariyaga ko‘ra, bola rivoji mikro, mezo, ekzo va makro tizimlar o‘rtasidagi o‘zaro
ta’sir natijasida shakllanadi B 22-27l_ Shuningdek, Epstein tomonidan ishlab chigilgan “oilaviy ishtirokning olti
turi” modeli ham tadgiqotning metodologik asosi sifatida xizmat qildi & B- 17191,

O'zbekistonda 2023-yilda 2 milliondan ortiq bola maktabgacha ta’lim muassasalariga jalb etilgan 2 8 4,
Biroq ota-onalar ishtiroki hududlar kesimida notekis bo'lib chigdi. Ayrim hududlarda ota-onalar maktabgacha
ta’limni fagat “bolani nazorat qilish joyi” sifatida gabul qiladilar. Bu holat pedagogik savodxonlik yetishmovchiligi
hamda muassasa bilan doimiy aloga yo‘qligi bilan izohlanadi.

O‘zbekiston sharoitida Epsteinning “oilaviy ishtirokning olti turi” modeli muhim amaliy ahamiyatga ega.
Mazkur model doirasida ota-onalik (Parenting) ota-onalarga bolalarni sog‘lom, xavfsiz va ma’naviy muhitda
tarbiyalashda ko‘maklashishni nazarda tutadi. Bunda mahalla yoki maktabgacha ta’lim tashkilotlari tomonidan

ota-onalar uchun tarbiyaviy seminarlar o‘tkazish, uy sharoitida bolaning o‘yin va o‘qish faoliyati uchun qulay
mubhit yaratish hamda bolani maktabgacha ta’'limga tayyorlash bo‘yicha tavsiyalar berish muhim hisobla-
nadi. Aloga (Communicating) turi maktabgacha ta’lim muassasasi va oila o‘rtasida samarali mulogotni yo‘lga
go'yishga qaratilgan bo'lib, bunda tarbiyachi va ota-onalar o‘rtasida Telegram guruhlari orqali muntazam aloqga,
ota-onalar yig‘ilishlarida bolaning rivojlanish natijalarini muhokama qilish hamda “Ochiq eshiklar kuni” tadbirla-
rini tashkil etish nazarda tutiladi.

Ko‘ngillilik (Volunteering) ota-onalarni ta’lim muassasasi faoliyatiga ko‘ngilli sifatida jalb etishni o'z ichiga
oladi. Bu jarayonda bayram tadbirlarida ota-onalarning ishtiroki, kasb egalari bo‘lgan ota-onalarning “Kasbim
— faxrim” mashg‘ulotlarida gatnashuvi hamda muassasa hududini obodonlashtirish ishlarida yordam berish
muhim ahamiyat kasb etadi. Uyda o‘rganish (Learning at Home) esa bolaning uy sharoitida o‘gish va o‘rganish
faoliyatini go‘llab-quvvatlashga garatilgan bo'lib, ota-onalar bilan birgalikda ertak o‘qish, rasm chizish, tarbiyachi
tavsiyasiga binoan rivojlantiruvchi o‘yinlar o‘tkazish hamda bola bilan kundalik muloqot orqgali til va tafakkur
ko‘nikmalarini rivojlantirishni oz ichiga oladi.

Qaror gabul gilishda ishtirok (Decision Making) ota-onalarning maktabgacha ta’lim tashkiloti faoliyatiga oid
garorlarni shakllantirishda ishtirok etishini ta’minlaydi. Bunda ota-onalar go‘mitasi yoki maslahat kengashi orqali
takliflar bildirish, maktabgacha ta’lim dasturidagi yangiliklarni muhokama qilish hamda mahalla kengashi bilan
hamkorlikda muhim masalalarda ovoz berish muhim hisoblanadi. Jamoa bilan hamkorlik (Collaborating with the
Community) esa oila, ta’lim muassasasi va mahalla o‘rtasida mustahkam alogalar o‘rnatishga qaratilgan bo'lib,
mabhalla, tibbiyot markazlari va kutubxonalar bilan hamkorlikda tadbirlar tashkil etish, bolalar uchun sayohatlar
va sport musobagalari o‘tkazish hamda ijtimoiy tashkilotlar yordamida ijtimoiy loyihalarni amalga oshirishni
nazarda tutadi.

Joyce Epstein tomonidan ishlab chigilgan ushbu model O‘zbekiston ta’lim tizimi uchun ham dolzarb hisobla-
nadi va bugungi kunda amalda bo‘lgan “llk gadam” o‘quv dasturining 2.5-bandi — “Ota-onalar va mahalliy
hamjamiyat bilan hamkorlik” uchun metodik asos bo‘lib xizmat giladi *8 4. Ushbu yondashuv oila, maktabgacha
ta’lim muassasasi va mahalla o‘rtasidagi uzviy alogalarni mustahkamlashga, bolada ijtimoiy, aqliy va ma’naviy
rivojlanish uchun qulay muhit yaratishga hamda ota-onalarni passiv kuzatuvchi emas, balki faol hamkor sifatida
shakllantirishga xizmat qiladi.

Tadqigot natijalari shuni ko‘rsatdiki, maktabgacha ta’lim va oila o‘rtasidagi samarali hamkorlik bolalarning
rivojlanishida sezilarli ijobiy ta’sir ko‘rsatadi. Xususan, ta’limda uzoq muddatli foyda jihatidan Perry Preschool
eksperimentida ishtirok etgan bolalarning voyaga yetgach oliy ta’limni tamomlash ko‘rsatkichi 20 % ga yuqori
bo‘lgan, jinoyatchilikka “ishtirok etish” darajasi esa 19 % ga past bo‘lgan. Bu holat dasturga sarflangan har bir
dollar 8-9 barobar ijtimoiy-igtisodiy foyda keltirganini ko‘rsatadi. ljtimoiy-igtisodiy farglarni kamaytirish nuqtai
nazaridan ham maktabgacha ta’lim muhim ahamiyat kasb etadi. Tadqigotlar shuni ko‘rsatadiki, bolalar ta’lim
muassasasiga qatnay boshlaganlarida o‘qish natijalaridagi tafovut oilaviy ta’sirga nisbatan kamayadi, bu esa
murakkab ijtimoiy-igtisodiy sharoitlarda mavjud tengsizliklarni bartaraf etishda muhim rol o'ynaydi.

So‘nggi erta bosqichda erishilgan ijobiy ta’lim natijalari ham ushbu xulosani tasdiglaydi. Yizengaw
tomonidan 2024—yilda otkazilgan tadqigot natijalariga ko‘ra, ota-onalarning uy sharoitidagi mashg‘ulotlarda
faol ishtiroki bolalarning akademik kompetensiyalari va ijtimoiy ko‘nikmalarida ijobiy o‘zgarishlar bilan bog'liq
bolgan. Parental involvement umumiy natijalarga ham ijobiy ta’sir ko‘rsatib, aynigsa akademik ko‘nikmalar
bo‘yicha 36 % va ijtimoiy ko‘nikmalar bo‘yicha 10 % dispersiyaning izohlanishiga ta’sir etgani aniglangan.

llg‘or xorijiy tajribalar ham oila va maktabgacha ta’lim hamkorligining samaradorligini ko‘rsatadi. Jumladan,
Finlyandiyada ota-onalar har chorakda bolaning rivojlanish portfoliolarini pedagoglar bilan birgalikda tahlil
giladilar (OECD, 2020-vyil, B. 88-90) [6]. Yaponiyada “Oyako no manabi” dasturi orqali ota-ona va bola birga-
likda o‘rganish jarayoniga jalb etiladi (OECD, 2020-yil, B. 102—104)®. Italiyaning Reggio Emilia modelida esa
ota-onalar ta’lim jarayonining faol subyekti sifatida ishtirok etadilar [7- 8- 13-151,

Maktabgacha ta’lim va oila hamkorligi bolaning rivojlanishi hamda ta’lim olishi jarayonida hal qiluvchi
ahamiyatga ega. Zamonaviy yondashuvlar va ilmiy asoslar oila va maktabgacha ta’lim tizimi o‘rtasidagi sama-
rali hamkorlikni ta’'minlashda muhim rol o‘ynaydi. Ushbu jarayon nafagat bolalar uchun, balki butun jamiyat
uchun ham ijtimoiy va igtisodiy manfaatlar keltiradi. Shu bois, oila va ta’lim tizimi o‘rtasidagi alogalarni mustah-
kamlash, yangi yondashuvlar hamda metodlarni joriy etish ta’lim tizimini yanada rivojlantirishga xizmat qiladi.
Maktabgacha ta’lim va oila o‘rtasidagi hamkorlikni kuchaytirish bolalarning kognitiv, ijtimoiy va emotsional rivo-
jiga sezilarli ijobiy ta’sir ko‘rsatadi.

O‘zbekiston sharoitida ushbu jarayonni tizimlashtirish va samaradorligini oshirish magsadida har bir
maktabgacha ta’lim tashkilotida ota-onalar klublarini tashkil etish, maktabgacha ta’lim pedagoglari uchun
“Oilaviy hamkorlik psixologiyasi” yo‘nalishida maxsus kurslarni joriy etish hamda xalgaro tajriba asosida adaptiv

modellarni ishlab chigish magsadga muvofiqdir. Maktabgacha ta’lim va oila hamkorligi bolaning rivojlanishida
hal giluvchi ahamiyat kasb etishini inobatga olib, O‘zbekiston sharoitida bu jarayonni kuchaytirish zarurati
mavjud.

Xususan, har bir maktabgacha ta’lim muassasasida ota-onalar klublarini yo‘lga qo‘yish, pedagoglar uchun
“Oilaviy hamkorlik psixologiyasi” kurslarini joriy etish hamda xalgaro tajriba asosida adaptiv modellarni ishlab
chigish tavsiya etiladi. Shuningdek, uy sharoitida ta’lim jarayonida ishtirokni kuchaytirish orgali bolalar bilan
samarali mulogot, o‘gish va o'yin faoliyatlari yordamida ularning ijtimoiy-emosional hamda akademik rivojla-
nishini qo‘llab-quvvatlash muhim hisoblanadi. Oilaviy munosabatlarni qo‘llab-quvvatlash, ota-ona va bola o'rta-
sidagi iliq munosabatlarni mustahkamlash bolada o‘zini xavfsiz his qilish va ijtimoiy ko‘nikmalarni rivojlantirish
imkonini beradi.

Bundan tashqari, ota-ona va bola ishtirokidagi ijodiy hamda soft skillsni rivojlantirishga garatilgan
tadbirlarni rejalashtirish, ijtimoiy ko‘nikmalarni go‘llab-quvvatlovchi faoliyatlarni kengaytirish zarur. Tadbirlar va
treninglar dasturini ko‘p bosqichli yondashuv asosida tashkil etish, ya'ni prosotsial xatti-harakatlardan bosh-
lanib, akademik qobiliyatlarni rivojlantirishga qadar izchil kengaytirish ta’lim-tarbiya jarayonining samarador-
ligini oshirishga xizmat qiladi.

13.00.07 Ta’limda menejment

13.00.08 Maktabgacha ta’lim va tarbiya nazariyasi va metodikasi
13.00.09 ljtimoiy pedagogika

07.00.00 Tarix fanlari

19.00.00 Psixologiya fanlari

01.00.00 Fizika-matematika fanlari

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari




=y

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2026. Nel

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko'rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr raqami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



